
若人成就四法，能除業障， 永得清淨 ...《金光明最勝王經卷三．滅業障品第五》

「善男子！若人成就四法，能除業障，
永得清淨。云何為四？一者、不起邪心，正念成就，
二者、於甚深理不生誹謗，三者、
於初行菩薩起一切智心，四者、於諸眾生起慈無量，
是謂為四。」 爾時世尊而說頌言：
「專心護三業， 不誹謗深法；
作一切智想， 慈心淨業障。

「善男子！有四業障難可滅除。
云何為四？一者、於菩薩律儀犯極重惡，二者、
於大乘經心生誹謗，三者、於自善根不能增長，
四者、貪著三有，無出離心。

復有四種對治業障。云何為四？一者、於十方世界一切如來，
至心親近，說一切罪；二者、
為一切眾生勸請諸佛說深妙法；三者、
隨喜一切眾生所有功德；四者、所有一切功德善根，
悉皆迴向阿耨多羅三藐三菩提。」

~~《金光明最勝王經卷三．滅業障品第五》 大唐三藏沙門義淨奉 制譯（CBETA全文）

